
ΠΑΛΛΑΔΙΟΣ ΟΣΙΟΣ
ΑΚΟΛΟΥΘΙΑ
(Εν τω χειρογράφω, τίθεται κατά τις 27 Νοεμβρίου, και τοποθετείται εν τω Αποδείπνω)
ΕΣΠΕΡΙΝΟΣ
 
Εις το· Κύριε εκέκραξα, ιστώμεν στίχους στ , και ψάλλομεν γ  της οκτωήχου, και γ  του Οσίου.
Ήχος α’ . Πανεύφημοι Μάρτυρες.
Τον νουν ελλαμπόμενος φωτί, παμμάκαρ Παλλάδιε, της Τρισηλίου Θεότητος, ναός γεγένησαι, καθαρώς τας θείας, του Αγίου Πνεύματος, εμφάσεις νοερώς εισδεχόμενος, διο ικέτευε, δωρηθήναι ταις ψυχαίς ημών, την ειρήνην και το μέγα έλεος.
 Αγγέλους συλλήπτορας σοφέ, έχων δυναμούντάς σε, τα των δαιμόνων φαντάσματα, και πανουργεύματα, απεκρούσω Πάτερ, και οδόν διώδευσας, την φέρουσαν προς θείαν ανάπαυσιν, διο ικέτευε, δωρηθήναι ταις ψυχαίς ημών, την ειρήνην και το μέγα έλεος. 
Ψυχής καθαρότητι σοφέ, θεοφόρε ένδοξε, τω καθαρώ εξωμοίωσαι, Θεώ και Κτίστη σου, και θυσία ζώσα, Αυτώ προσενήνεξαι, ως φύλαξ των Αυτού διατάξεων, διο ικέτευε, δωρηθήναι ταις ψυχαίς ημών, την ειρήνην και το μέγα έλεος.
Δόξα. Και νυν. Θεοτοκίον.
Πανάγιον τέμενος Θεού, ουρανών πλατύτερον, και Χερουβίμ αγιώτερον, Θεοχαρίτωτε, Παναγία Κόρη, τον νουν μου χαρίτωσον, και φώτισον καρδίας τα όμματα, παρεχομένη μοι, ευπροσδέκτω μεσιτεία σου, των πταισμάτων πάντων την συγχώρησιν.
Η Σταυροθεοτοκίον.
Παρθένος η άσπιλός ποτε, επί ξύλου βλέπουσα, Ον εξ ασπόρου εκύησε, γαστρός μη φέρουσα, την των σπλάγχνων τρώσιν, τρυχομένην έλεγεν, ο νεύματι κρατών κτίσιν
άπασαν, πως ως κατάδικος, εν Σταυρώ εναπηρώησαι, πάντως θέλων σώσαι το ανθρώπινον.
ΟΡΘΡΟΣ
 Ο Κανών του Οσίου, ου η ακροστιχίς: Τον σον γεραίρω παμμάκαρ Πάτερ βίον, Ιωσήφ.
Ωδή α’ . Ήχος δ’ . Ανοίξω το στόμα μου.
Ταις θείαις λαμπρότησι, καταυγαζόμενος Όσιε, το νέφος διάλυσον, της διανοίας μου, όπως βλέψω σου, τον βίον τον φωσφόρον, και τα κατορθώματα της πολιτείας σου.
Ορθρίσας προς Κύριον, δικαιοσύνης τον ήλιον, εκ βρέφους πανόλβιε, σκότος διέφυγες, των του σώματος, παθών δι’ εγκρατείας, και χάριν επλούτησας, θαυμάτων Όσιε.
Νοός καθαρότητα, δι’ απαθείας κτησάμενος, του Πνεύματος γέγονας, κατοικητήριον, αξιάγαστε, Παλλάδιε παμμάκαρ, Πατέρων αγλάϊσμα, φωστήρ παγκόσμιε.
Θεοτοκίον.
Συ μόνην Θεόνυμφε, τον εν υψίστοις καθήμενον, αγκάλαις εβάστασας, σάρκα γενόμενον, Συ γαρ πέφηνας, εκ πάντων των αιώνων, δοχείον επάξιον, του Παντοκράτορος
Ωδή γ’. Τους Σους υμνολόγους.
Ολόνυκτον Πάτερ ικεσίαν, αγρύπνω προσφέρων λογισμώ, Θεώ τω Παντοκράτορι, πάθη σαρκός εκοίμησας, όθεν προστάτης άγρυπνος, πάντων ημών εχρημάτισας.
Νεκρώσας τα μέλη εγκρατεία, εζώωσας Πάτερ την ψυχήν, ταις θείαις επιδόσεσι, των αρετών νευρούμενος, παντουργικαίς δυνάμεσι, πατέρων Πάτερ Παλλάδιε.
Γευσάμενος καλόν Θεού ρήμα, και γνώσεως θείας μετασχών, ησύχως διετέλεσας, την σην ζωήν κολλώμενος, ανεπιστρόφως Όσιε, τω Φωτοδότη Θεώ ημών.
Θεοτοκίον.
Ελέους Σου Κόρη ταις ρανίσι, τους άνθρακας σβέσον των παθών, Μαρία απειρόγαμε, και εσβεσμένον άναψον, τον λύχνον της καρδίας μου, χρυσή λυχνία πανάμωμε.
Κάθισμα. Ήχος α’ . Του λίθου σφραγισθέντος.
Μονάσας θεαρέστως θεοφόρε Πατήρ ημών, προσευχή και νηστεία, τον Θεόν εξεζήτησας και γέγονας δοχείον καθαρόν, του Πνεύματος αστράπτων τοις πιστοίς, αρετών λαμπηδόνας, δι’ ων φωτίζεις πάντας τους τιμώντάς σε· δόξα τω σε δοξάσαντι Χριστώ, δόξα τω ενισχύσαντι, δόξα τω ενεργούντι δια σου πάσιν ιάματα.
Δόξα... Και νυν... Θεοτοκίον. Τον τάφον σου Σωτήρ.
Νηδύϊ μητρική, Ιωάννης σκιρτήσας, φερόμενον Αγνή, τον Θεόν εν γαστρί Σου, επέγνω θεία χάριτι, και πιστώς προσεκύνησεν, αλλά δέομαι, συν τω Προδρόμω, Παρθένε, καθικέτευσον, Ον εσωμάτωσας Λόγον, σωθήναι τον δούλόν Σο
Η Σταυροθεοτοκίον.
Ω θαύματος καινού! ω φρικτού μυστηρίου! εβόα η Αμνάς, και πανάμωμος Κόρη, εν ξύλω ως εώρακεν, απλωθέντα τον Κύριον, ο τα σύμπαντα, εν τη δρακί περιφέρων, πως κατάκριτος, υπό κριτών παρανόμων, σταυρώ κατακρίνεται;
Ωδή δ’ . Την ανεξιχνίαστον.
Ρώμη τε και χάριτι παντουργική, του παμβασιλέως Θεού ημών, τας πανουργίας, των ασάρκων δυσμενών, ολοσχερώς διέφυγες, Παλλάδιε Πάτερ θεόπνευστε.
Αγαλλιασώμεθα πνευματικώς, μνήμην εκτελούντες πανέορτον, σημειοφόρου και σεπτού Πατρός ημών, ταις ιεραίς δεήσεσι, τούτου δυσχερών εκλυτρούμενοι.
Ίαμα αένναον σου η σορός, βλύζει ω Παλλάδιε ένδοξε, τοις προσιούσι και καθαίρει μολυσμούς, σαρκός ομού και πνεύματος, των Πατέρων Πάτερ θεόληπτε.
Θεοτοκίον.
Ώφθης θεοχώρητος όντως ναός, του Παμβασιλέως πανάμωμε Θεογεννήτορ, όθεν πάντες ευσεβώς, του Γαβριήλ το χαίρέ Σοι, πίστει αδιστάκτω προσφέρομεν.
Ωδή ε . Εξέστη τα σύμπαντα.
Παθών κατεφρόνησας, σαρκός θεομακάριστε, τη υπερβαλλούση εγκρατεία, όθεν σοι χάρις θεία δεδώρηται, πάθη θεραπεύειν των πιστώς, Πάτερ προσιόντων σοι, ω Παλλάδιε ένδοξε.
Αγίων τον βίον σου, παμμάκαρ διετέλεσας, όθεν τοις Αγίοις ηριθμήθης, τοις απ’ αιώνος Θεώ δουλεύσασι, πάντων αγιάζων τας ψυχάς, των ανευφημούντων σου, τα σεπτά προτερήματα.
Μακάριος γέγονας, τω όντι αξιάγαστε, συ γαρ εν οδώ δικαιωμάτων, του παντεπόπτου Θεού πεπόρευσαι, άκακος και πράος γεγονώς, και ταις αναβάσεσι, ταις καλαίς σεμνυνόμενος.
Θεοτοκίον.
Μακράν το ανθρώπινον, Θεού Παρθένε γέγονε, Σου δε συλλαβούσης τον Σωτήρα, ανερμηνεύτως Θεοχαρίτωτε, πάλιν εις Παράδεισον μολεί, πίστει μακαρίζομεν, Θεοτόκε πανύμνητε.
Ωδή στ . Την θείαν ταύτην.
Αγνώς, βιώσαι ελόμενος, εγκράτεια ως άσαρκος ήσκησας, στάσιν παννύχιον, ευχήν σοφέ αδιάλειπτον, πίστιν αληθεστάτην, θείαν ταπείνωσιν.
Καλών, ιδέαις κοσμούμενος, ως Άγγελος ωράθη εν σώματι, πολιτευόμενος, και μεταστάς κατεσκήνωσας, μετά Αγγέλων Πάτερ Θεομακάριστε.
Αγγέλους έσχες συλλήπτορας, δαιμόνων απεκρούσω φαντάσματα, και πανουργεύματα, και απροσκόπτως διόδευσας, ω θεομάκαρ τρίβον, προς ζωήν φέρουσαν.
Θεοτοκίον.
Ρημάτων Κόρη πανάμωμε, του θείου Γαβριήλ ως ακήκοας, λόγον συνέλαβες, εν τη ασπόρω νηδύϊ Σου, και υπέρ λόγον τούτον Παρθένε τέτοκας.
Ωδή ζ’ . Ουκ ελάτρευσαν.
Παραδόξοις επιδείξεσι πανόλβιε, θαυμάτων πάντων ψυχάς, των προστρεχόντων σοι, φωτίζει τη χάριτι, του Παντοκράτορος, του φωτίσαντος, την σην ψυχήν και δείξαντος, του ηλίου λαμπροτέραν.
Αγαπήσας τελεώτατα τον Κύριον, νοός ευθύτητι, προς τούτου πάνσοφε, τελείως ηγάπησας και χάριν είληφας, πονηρότατα αποδιώκειν πνεύματα, και ιάσθαι πάσαν νόσον.
Των δακρύων σου τα ρεύματα δεξάμενος, ο παντεπόπτης Θεός, της παρακλήσεως, των Αγγέλων μέτοχον, σε απειργάσατο, ης επέτυχον, οι τω Θεώ λατρεύσαντες, ενευθύτητι καρδίας.
Θεοτοκίον.
Ελεήμονα τεκούσα μόνη Κύριον, Θεοχαρίτωτε, τη δεξιά Αυτού, αγνή ελεήσαί μου, τον νουν ικέτευε, και μη πάντοτε, δεινώς παρεκτρεπόμενον, ταις του βίου ασχολίαις.
Ωδή η . Παίδας ευαγείς.
Ρώμη θεϊκή τας παρατάξεις, δαιμόνων τας ολεθρίους εξηφάνισας, χάριν τε απείληφας, παύειν αρρωστήματα, και εκδιώκειν πνεύματα, βοών ακάθαρτα, τον Κύριον, υμνείτε τα έργα, και υπερυψούτε, εις πάντας τους αιώνας.
Βιώσας παμμάκαρ θεαρέστως, δικαίοις σαφώς τον οφειλόμενον, ύπνον νυν κεκοίμησαι, και προς ατελεύτητον, μετεβιβάσθης Όσιε, βοών απόλαυσιν, τον Κύριον, υμνείτε τα έργα, και υπερυψούτε, εις πάντας τους αιώνας.
Ιάσεις εκβλύζει παραδόξως, η θήκη σου Πάτερ τοις προστρέχουσι, παύουσα νοσήματα, πάθη τε ξηραίνουσα, ην προσκυνούντες μέλπομεν την πολιτείαν σου, τους πόνους τους ενθέους αγώνας, Παλλάδιε μάκαρ φωστήρ των μοναζόντων.
Θεοτοκίον.
Ναμάτων με πλήρωσον Παρθένε, ενθέων η την πηγήν κυοφορήσασα, λύτρωσαι του καύσωνος, των αμαρτημάτων μου και προς ζωήν οδήγησον, πύλη της θείας ζωής, τον Κύριον, υμνείτε τα έργα, και υπερυψούτε, εις πάντας τους αιώνας.
Ωδή θ’ . Άπας γηγενής.
Ίσχυσας Θεού, δυνάμει και χάριτι, Πάτερ τροπώσασθαι, δράκοντα καυχώμενον, εν αφροσύνη και την ολέθριον, κάραν αυτού συνέθλασας, και κατεπάτησας, τοις ποσί σου, όθεν συνελθόντες σε, κατανύξει ψυχής μακαρίζομεν. 
Ώφθης ουρανός, ύψει πολιτείας σου καλλωπιζόμενος, θαύμασι πανόλβιε, ως θείοις άστροις και καταυγάζων ψυχάς, των ευσεβώς εκάστοτε προσπελαζόντων σοι, και τιμώντων, πίστει τους αγώνάς σου, θεοφόρε Πατήρ διαυγέστατε.
Στήσας των παθών, τα ρεύματα Όσιε, όμβροις δακρύων μου, ρείθρα τοις προστρέχουσι, θαυμάτων βρύεις θεομακάριστε, και υπεξαίρεις καύσωνα, παθών εκάστοτε, θεομάκαρ, Παλλάδιε ένδοξε, Εκκλησίας σε πιστόν εγκαλλώπισμα.
Θεοτοκίον.
Φως το εκ φωτός, εκλάμψαν ανέτειλεν εκ της νηδύος Σου, Μήτερ αειπάρθενε, και το της πλάνης σκότος απήλασε, και τα της γης πληρώματα, πάντα εφώτισεν, όθεν πίστει, χαίρέ σοι κραυγάζομεν, Θεοτόκε Οσίων το καύχημα.
 
  Η/Υ ΠΗΓΗ: 
voutsinasilias.blogspot.gr
http://voutsinasilias.blogspot.gr/2013/08/28.html

Βίος του Οσίου Πατρός ημών Παλαδίου.

		Ο Όσιος Παλλάδιος καταγόταν από τη Συρία και ασκήτεψε στο όρος Ήμμη (η Ίμμαι). Εκεί έκτισε ένα μικρό κελί και κλείσθηκε μέσα με αγρυπνία, νηστεία και αδιάλειπτη προσευχή. Έτσι έλαβε από τον Θεό το χάρισμα της θαυματουργίας. Ένα από τα θαύματά του, το οποίο διηγείται ο Θεοδώρητος Κύρου, στη Φιλόθεο Ιστορία του, είναι και το εξής:
Κάποιοι ληστές έριξαν μπρος στην θύρα του Οσίου έναν πλούσιο έμπορο, τον οποίο αφού λήστεψαν, τον έσφαξαν. Όταν ξημέρωσε και έγινε γνωστό το έγκλημα, όλοι θεώρησαν ένοχο για την σφαγή του εμπόρου τον Όσιο. Όμως, ο Όσιος προσευχήθηκε στον Θεό και ανέστησε το νεκρό. Εκείνος, μόλις αναστήθηκε υπέδειξε τον φονιά και δήλωσε ότι ο Όσιος δεν έχει καμία σχέση με το προαναφερθέν σε αυτόν έγκλημα. 
Έτσι, αφού ο Όσιος Παλλάδιος έζησε θεοφιλώς, κοιμήθηκε με ειρήνη.

(Ετεροι ύμνοι υπό Γερασίμου Μον. Μικραγιαννανίτου.)

Απολυτίκιον. Ήχος δ’. Ταχύ προκατάλαβε.

Ασκήσεως σκάμμασιν, ανακαθάρας τον νουν, δοχείον υπέρτιμον, της ενεργείας Θεού, εδείχθης Παλλάδιε: όθεν τον φονευθέντα, προσευχή ανάστησας, έδειξας θεοφόρε, την πλουσίαν σου χάριν: Χριστός γαρ ον εδόξασας, λαμπρώς σε εθαυμάστωσε.

Κοντάκιον. Ήχος δ’. Επεφάνης σήμερον.

Εν ασκήσει Όσιε, Χριστόν δοξάσας, παρ’ αυτού απείληφας, την των θαυμάτων δωρεάν, πνευματοφόρε Παλλάδιε, ημίν πταισμάτων αιτούμενος άφεσιν.

Μεγαλυνάριον.

Χαίροις των Αγγέλων ο μιμητής, Παλλάδιε Πάτερ, και Οσίων η καλλονή· χαίροις συνωνύμων, των σων θείος προστάτης, και πρέσβυς και μεσίτης, ημών προς Κύριον.

            Η/Υ ΠΗΓΗ: 
            ΟΡΘΟΔΟΞΟΣ ΣΥΝΑΞΑΡΙΣΤΗΣ 
http://www.synaxarion.gr/gr/sid/1922/sxsaintinfo.aspx

